Tuarascáil Bhliantúil de Bhinse Achomhairc Seirbhísí Airgeadais na           hÉireann don bhliain dar críoch 31 Nollaig 2009
(De bhun Alt 57AW d’Acht an Bhainc Ceannais agus Údarás Seirbhísí Airgeadais na hÉireann 2003 (Acht an Bhainc Ceannais 2003))

1. 
Is iad seo a leanas Feidhmeannaigh agus Comhaltaí an Bhinse Achomhairc: 

Francis D. Murphy, iarBhreitheamh Chúirt Uachtarach, Cathaoirleach;  Inge Clissmann, Abhchóide Sinsearach, LeasChathaoirleach (Feidhmeannaigh an Bhinse). Geraldine Clarke, John Fish, Liam Madden, John Loughrey agus Paulyn Marrinan-Quinn (Comhaltaí).

2.    Is í Treasa Kelly B.L. atá mar Chláraitheoir ar an mBinse Achomhairc.

3.     Tá oifig an Bhinse Achomhairc ag Teach Freidiric, 19 Sráid Freidiric Theas,     Baile Átha Cliath 2. Uimhir theileafóin: 01- 6350040. Uimhir faics: 01-6350249. Suíomh gréasáin: www.ifsat.ie
4)
Sa bhliain atá faoi léirmheas, tháinig trí achomharc os comhair an Bhinse Achomhairc. I gcás amháin níor leanadh leis an achomharc agus sna cásanna eile tá cinneadh nó breithiúnas an Bhinse Achomhairc ar fáil ar shuíomh gréasáin an Bhinse. Pléann na cásanna uile a tháinig os comhair an Bhinse Achomhairc i rith na bliana le bronnadh nó siarchoinneáil na cumhachta reachtúla a tugadh do Údarás Rialála Seirbhísí Airgeadais na hÉireann gnólacht airgeadais ar leith a údarú nó a cheadú. 
5)     Rinne an Binse Achomhairc gach iarracht plé leis na hachomhairc go héifeachtach
 mar a éilíonn Acht an Bhainc Ceannais 1942 agus atá leasaithe ag Acht an Bhainc Ceannais 2003 agus Acht an Bhainc Ceannais agus Údarás Seirbhísí Airgeadais na hÉireann 2004. Cláraíonn an Cláraitheoir an Fógra Achomhairc agus an Freagra Achomhairc a thaisctear léi. Scrúdaítear na doiciméid a thaisctear léi ionas go mbeidh ar a cumas na cumhachtaí a bhronn an reachtaíocht chuí uirthi a chur i bhfeidhm go háirithe maidir le síneadh ama a thabhairt chun achomharc a thaisceadh.
6)    Cuireann an Cathaoirleach na doiciméid timpeall ansin go dtí Comhaltaí an Bhinse Achomhairc a ainmníonn an Cathaoirleach leis an achomharc a éisteacht, chun gur féidir leo dóthanacht na doiciméadachta a mheas agus an cumhacht a bronnadh orthu a chur i bhfeidhm nuair is cuí, go háirithe a gcumhacht an táille achomhairc €5,000 a laghdú nó a tharscaoileadh. De réir fhorálacha Riail 25 de Rialacháin an Bhinse Achomhairc 2008 (S.I. Uimh. 224 de 2008), is minic a bhaineann an Binse Achomhairc leas as nasc comhuaineach thar líne teileafóin ar mhaithe le cinntí a dhéanamh ar réamhábhair. Nuair nach dtaisctear an táille achomhairc atá leagtha amach sna Rialacháin nó táille laghdaithe an Bhinse Achomhairc, féadfaidh an Cláraitheoir, mar a tharla i rith na bliana áirithe seo, achomharc a dhíbhe.
7) Nuair a dhéanann an Binse Achomhairc an doiciméadacht a taisceadh a mheas, socraítear ar dháta do Éisteacht Threorach chun gur féidir leis na páirtithe agus an Binse na saincheisteanna is gá a chinneadh sa chéad éisteacht a phlé agus a mheas. Féadfar doiciméid a lorg agus finnéithe más gá iad sa chomhthéacs sin. Tá cleachtas bunaithe ann maidir le finnéithe a ghlaoch. Is mithid cóip dá bhfianaise a thaisceadh agus a chur timpeall ar an bpáirtí nó na páirtithe eile. Cuidíonn sé seo chun gearradh siar go mór ar fad na héisteachta. Sa tréimhse atá faoi léirmheas, níor lean na héisteachtaí níos faide ná dhá lá.
8)
Is ceart a thaifeadadh gur chuidigh na páirtithe a bhí i mbun achomhairc agus a gcomhairleoirí dlí chun na hachomhairc a éisteacht go gasta.
9)
Íoctar luach saothair le Feidhmeannaigh an Bhinse Achomhairc as seirbhísí riaracháin a chur ar fáil de réir fhorálacha na reachtaíochta chuí. Íoctar luach saothair leis an gCláraitheoir de réir téarmaí an chonartha a rinneadh idir í agus an Binse Achomhairc agus a bhfuil ceadaithe ag Bord an Bhainc Ceannais. Ní íoctar luach saothair ar bith le Comhaltaí an Bhinse as aon obair riaracháin nó as seirbhísí a chur ar fáil. Íoctar ráta seasta táillí le Feidhmeannaigh agus Comhaltaí an Bhinse Achomhairc as obair ar aon éisteacht nó iarratas ar achomharc. Tá rátaí íoctha Comhaltaí an Bhinse Achomhairc agus a gcoinníollacha oibre socraithe ag Uachtarán na hÉireann de réir fhorálacha Riail 2 de Sceideal 5 den Acht de bhun Alt 33 de Acht an Bhainc Ceannais 2003. Sa bhliain dar críoch 31 Nollaig 2008, chinn Feidhmeannaigh an Bhinse go mbeadh laghdú caoga fán gcéad ar a luach saothair ar sheirbhísí riaracháin. Sa bhliain atá faoi léirmheas, ghlac comhaltaí uile an Bhinse Achomhairc agus an Cathaoirleach le laghdú ocht fán gcéad ar an luach saothair a bhí socraithe.
10)  Tagann Comhaltaí an Bhinse Achomhairc le chéile uair sa bhliain ar mhaithe le athbhreithniú a dhéanamh ar obair an Bhinse agus caidreamh oibre a chothú eatarthu. Cuireann an Binse lón ar fáil do na Comhaltaí ag an ócáid seo. Tá costas an lóin don bhliain atá faoi léirmheas, maraon le lón dá shaghas don bhliain seo caite le feiceáil sna cuntais reatha. Is é seo an t-aon chostas taistil, chothabhála nó ceaintín a cuireadh ar fáil do Chomhaltaí an Bhinse.
11) Éisteann an Binse Achomhairc le gach iarratas éisteachta i dTeach Freidiric agus ba shásúil agus oiriúnach an suíomh é do na hachomhairc áirithe a éisteadh i rith na bliana. Éisteadh ceann de na hachomharc faoi cheamara. Tá leagan eagraithe de bhreithiúnas an Bhinse Achomhairc sa chás sin ar fáil ar an suíomh gréasáin. Tá cóiríocht oifige agus áiseanna éisteachta an Bhinse Achomhairc suite i dTeach Freidiric ó bunaíodh é sa bhliain 2007. Ní leanfaidh an réiteach seo go héiginnte ach ní léir an gcríochnóidh sé i 2010 nó ina dhiaidh sin. Tá soláthar déanta i mbuiséad na bliana seo do chóiríocht eile.
12)   De réir Acht Bhanc-Chorparáid Angla-Éireannach 2009 ceapfaidh an tAire Airgeadais Measúnóir ar mhaithe le luach scaireanna Banc Angla-Éireannach a dhearbhú ó dháta náisiúnaithe an Bhainc, ar an 21ú Eanáir 2009. Bronnann an Acht cearta achomharc ar pháirtithe leasmhara ar mian leo iarratas a chur faoi bhráid an Bhinse Achomhairc. Féadfaidh an Binse luacháil an Mheasúnóra a athbhreithniú de réir an Achta seo. Feidhm í seo ar féidir leis an mBinse Achomhairc a chleachtadh sa bhliain nó sna bliainta amach romhainn.
13)
Is deacair i gcónaí don Bhinse Achomhairc líon agus fad na n-achomharc nó na hiarratais is féidir teacht os a chomhair a mheas. Sa bhliain atá faoi léirmheas, bhí ceithre chás le teacht os a chomhair agus ba mheastachán réasúnta cruinn é seo. De réir an t-eolas is fearr atá ar fáil is é meastachán na bliana seo go gcuirfear sé achomharc faoina bhráid.
14.   Tá cuntais an Bhinse Achomhairc don bhliain dar críoch 31ú Nollaig 2009 mar iarscríbhinn le seo.

Dáta:    
Sínithe:


Cathaoirleach

     Binse Achomhairc Seirbhísí Airgeadais na hÉireann

Cuntas ioncaim agus caiteachais don tréimhse dar críoch 31 Nollaig 2009
Ioncam








2009

        2008









   
    €          
           €
Cistí a sholáthar an Banc Ceannais




150,000
                    100,000

Caiteachas 

Costais éisteachta   
Táillí Painéal     






         
    22,808
                  0
Gearrscríobhaí






                   3,489                             0
Slándáil







                      675                             0
Costais riaracháin

Táillí feidhmiúcháin






   91,799                     94,613
Táillí dlíthiúla agus gairmiúla




  
        400                       2,923                      
Fógraíocht i nuachtán





     
           0                             42
Cuntasaíocht



    


 
     3,154                       4,230
Staiseanóireacht, priontáil & cumarsáid



                     436                       4,394
Taisteal, cothabháil & ceaintín




     
        985                         890
Speansais ilghnéitheacha





     
            0                         
321     
Táillí bainc





                     
          67                             6
Caiteachas iomlán 




         
           123,814                 107,419 
(Easnamh) Barrachas ioncaim de bhreis ar chaiteachas 
           26,186
      (7,419)
 
Áirítear táillí Feidhmiúcháin an Chathaoirligh agus an LeasChathaoirligh ar an mbonn go raibh siad ar fáil do ghnóthaí an Bhinse ar feadh ceithre lá agus dhá lá sa mhí faoi seach go dtí 31ú Bealtaine 2008 agus ar feadh dhá lá agus lá amháin sa mhí faoi seach ina dhiaidh sin.
__________________________________
Cláraitheoir

Deimhnímid leis seo gur chruthaigh an Cláraitheoir leabhair agus taifid de réir ár gcomhairle agus go bhfuil siad á riaradh againn. Deimhnímid go bhfuil na cuntais thuas bunaithe ar na leabhair agus na taifid chéanna agus go dtugann siad ráiteas cruinn d’ioncam agus caiteachas an Bhinse Achomhairc don tréimhse dar críoch 31 Nollaig 2009.
______________________________ 

Spain McQuillan

Cuntasóirí Cairte & Iniúchóirí Cláraithe
     Máire Ní Scanaill


       
  Seirbhís Aistriúcháin










24ú Márta’10
- Seirbhís aistriúcháin – Tuarascáil Bhliantúil de Bhinse Achomhairc Seirbhísí Airgeadais na hÉireann 2009 (4 lgh)








Costas:        €180
65 Caisleán Dásan, Maigh Nuad, Co. Chill Dara.


Fón: (01) 6293066 / 087 1248739 mscan@eircom.net  RSI 5498966U    
